
				এই পাতাটির মুদ্রণ সংশোধন করা প্রয়োজন। 
›wፃ N ] আগ্র Rgo C
করিয়া একেবারে এলাহাবাদ যাওয়া স্থির করিলাম। আহার করিতে গিয়া অঘোরকামিনীকে সেই পরামর্শ জানাইলাম।
আহার করিয়া আসিয়া দেখি, আমাকে ষ্টেশনে লইবার জন্য এক গাড়ি আসিয়া অপেক্ষা করিতেছে, এবং আর একটি বাবু আমার জন্য বসিয়া আছেন। তিনি কলিকাতা সমাজের প্রাপ্য বলিয়া তিনটি টাকা দিয়া গেলেন । আমি কলিকাতার সমাজ আপীসে সংবাদ দিয়া সে টাকা নিজের পথেয়ের জন্য ব্যয় করা স্থির করিলাম। আমি ষ্টেশনে গিয়া এলাহাবাদে নামিবার পরামর্শ ত্যাগ করিয়া একেবারে আগ্রার টিকিট লইলাম ।
আগ্রা - আগ্রাতে বন্ধুবর নবীনচন্দ্র রায়ের বাটীতে পৌছিয়া আমার পকেটে আট আনা পয়সা মাত্র রহিল। আমি গিয়া দেখি, নবীন বাবু ছুটি লইয়া তাহার জিনিসপত্রের অধিকাংশ ব্রাহ্মগ্রামে প্রেরণ করিয়াছেন ; এবং তৎপর দিন সস্ত্রীক যাত্রা করিবার জন্য প্রস্তুত হইয়া রহিয়াছেন। তিনি তাড়াতাড়ি সেখানকার কয়েক জন বাঙ্গালী ভদ্রলোকের সহিত আমার আলাপ পরিচয় করাইয়া দিয়া তৎপর দিনই আগ্রা হইতে যাত্রা করিলেন। আমি সেই তাড়াতাড়ির ও ব্যয় বাহুল্যের মধ্যে আর তঁহাকে আমার পথেয়ের অভাবের কথা জানাইতে
°क्लिश । ।
আগ্রাতে পাঠ ব্যাখ্যা বক্তৃতা প্রভৃতি কিছু কিছু কাজ হইল। কিন্তু আমার লাহোর। যাইবার উপায় কি ? র্যাহাদের ভবনে আছি তঁহারা ব্রাহ্ম নহেন ; যাহাদের সহিত পরিচয় হইয়াছে, তঁাহারা ব্রাহ্ম নহেন, নূতন পরিচিত মানুষ ; কিরূপে তঁহাদের নিকট ভিক্ষা করি ? ভিক্ষা করিতে পারিলাম না। অবশেষে মনে করিলাম, টুণ্ডলাতে এক জন উপবীতত্যাগী আনুষ্ঠানিক ব্রাহ্ম আছেন শুনিয়াছি, তঁহাকে গিয়া খুঁজিয়া বাহির করিব এবং তঁহার নিকট সাহায্য ভিক্ষা করিব।
টুণ্ডলা।—এই স্থির করিয়া সেই আট আনা পয়সা সম্বল করিয়া

